
Innvilga konsesjon på gbnr. 225/6 Haukøy i Alver kommune

Administrativt vedtak:  Saknr: 

VEDTAK:
Alver kommune gjev med heimel i konsesjonslova § 9, jf. § 1 konsesjon til Bjarne Tysse 
Høgelid og Nina Opofte for kjøp av gnr. 225, bnr. 6 Haukøy. Avtalt kjøpesum er kr 1.800.000,-.
Grunngjevinga for vedtaket går fram av saksutgreiinga nedanfor.

Vedtaket vert sendt over til avdeling for kart og oppmåling for føring i matrikkelen. Søkjarane 
vil få melding om dette når dette er gjort og skøyte kan sendast på tinglysing.

Saka gjeld 
Bjarne Tysse Høgelid og Nina Opofte søkjer konsesjon på overtaking av faste eigedom gnr. 
225, bnr. 6 Haukøy i Alver kommune.

Overdragar er Stein Ove Kvamme, Atle Kvamme og Eivind Robert Kvamme. 
Kjøpesum er oppgjeven til kr 1.800.000,-.

Søknaden skal handsamast og avgjerast etter delegert mynde frå kommunedirektøren. 
Konsesjons skal gjevast med mindre det er sakleg grunn til å avslå søknaden.

Om bruket
Planstatus: Konsesjonsbruket ligg i område som i kommuneplanen sin arealdel er lagt ut til 
LNF-område (landbruk-, natur- og friluftsområde).
Bruket har fylgjande areal jf. NIBiO/Gardskart: 0,0 daa fulldyrka jord, 0,0 daa overflatedyrka 
jord, 0,0 daa innmarksbeite. Produktivt skogareal er 42,8 daa medan 155,5 daa er anna areal 
og 0,7 daa er bygd areal. Totalt areal er 199 daa.

Ved sal av eigedomar med brukande bygningar som er over 100 daa, må kjøpar søkje 
konsesjon jf. konsesjonslova § 4, pkt. 4. Standarden på einebustaden frå 1867 er gjeve opp 
som «middels». 

Fig. 1. Gbr. 225, bnr. 6 ligg veglaust til søraust på Hokøy 
som ligg sør for Vike. 

VURDERING:
Søknaden er vurdert i høve konsesjonslova og «rundskriv M 1-2021 Konsesjon, priskontroll og 
boplikt» utgjeve av landbruksdepartementet.
Konsesjonslova har som føremål å regulere og kontrollere omsetning av fast eigedom mellom 
anna for å oppnå eit effektivt vern om landbruket sine produksjonsareal og slike eigar- og 
bruksforhold som er mest tenlege for samfunnet, mellom anna for å tilgodesjå 
landbruksnæringa, sikre ei samfunnsmessig forsvarleg prisutvikling når det gjeld omsetjing av 
fast eigedom og omsynet til busetjing.

Etter konsesjonslova § 9 skal det ved avgjersle av søknad om konsesjon for overtaking av fast 
eigedom som skal nyttast med føremål landbruk, leggjast særleg vekt på fylgjande punkt til 
fordel for søkjar:

1.om den avtalte prisen tilgodeser ei samfunnsmessig forsvarleg prisutvikling
Det går fram av rundskriv M 1-2021 at for landbrukseigedomar med påståande bygningar og 
med over 35 daa fulldyrka og overflatedyrka jord (seinare jordbruksareal) skal prisen vurderast 
under konsesjonshandsaminga. I dette tilfellet er jordbruksarealet under 35 daa. Også når 
kjøpesummen er under kr 3.500.000 skal kjøpet ikkje prisvurderast. Kjøpesummen er oppgjeve 
til å vere kr 1.800.000,-. Med dette som bakteppe skal det altså ikkje gjennomførast priskontroll 
ved konsesjonshandsaminga.

2.om overtakar sitt føremål vil ta i vare omsynet til busetjing i området
Eigedomsoverdraginga er konsesjonspliktig då den er over 100 daa. 

Dersom summen av jordbruksareal overstig 35 daa, eller det er meir enn 500 daa produktiv 
skog på bruket, pliktar søkjar seg til å busetje seg på eigedomen innan eit år og bu der i 5 år i 
samanheng. Denne eigedomen har eit jordbruksareal 0,0 daa. Produktivt skogareal er 42,8 
daa. Eigedomsoverdraginga vil difor ikkje medføre buplikt. Uansett så signaliserer søkjar at dei 
omlag innan 10 år vil busetje seg på eigedomen.

3.om overdraginga medfører ei driftmessig god løysing. 
Konsesjonsbruket ligg veglaust til på Hokøya (Haukøya). Bruket har, i fylgje søkjar vore brukt 
som fritidseigedom i alle fall over dei siste to generasjonane sitt eigarskap. Søkjarane har 
planar om å utvikle eigedomen med tanke på skjøtsel av kystlynghei. Vidare utnytting av 
skogen ved hjelp av mobilt sagbrukder dei ynskjer å føre opp  eit grindbygg som driftsbygning 
for utegangarsauene. Det er, frå gamal av, noko innmark som dei ynskjer å få i hevd att, slik 
at dei kan produsere fôr i avgrensa omfang til dyra. Vi kan ikkje sjå at eigedomsoverdraginga 
skulle redusere dei driftsmessige tilhøva.

4.om søkjar er skikka til å ta over ein landbrukseigedom.

Søkjarane opplyser at dei i dag driv eit småbruk med 25 v.f.s. (gamalnorsk sau), 2 vestlandsk 
fjordfe og med høns og ender. på Sørlandet. På dette bruket vert det òg sagd material frå 
eigen skog. Vi ser ingen grunn til å tvile på at dei er skikka til å ta over bruket. 

5.om omsynet til heilskapleg ressursforvaltning og kulturlandskapet vert teke i vare.
Ressursane på eigedomen skal disponerast på ein slik måte at produksjons- og utnyttingsevna 
vert teke vare på. Kommunen tenkjer at søkjar i kraft av sin bakgrunn, har kunnskap om å ta 
vare dei avgrensa ressursane som er på bruket. 
Dei har planar om vidareføre og formidle gamal kunnskap om korleis ein brukar ressursar i 
nærleiken til å mellom anna fø opp husdyr. I denne 10-årsperioden vil dei ruste opp 
bygningane på eigedomen, og slik bu seg på å flytte til denne. 

Konklusjon
Etter ei samla vurdering vert konsesjon innvilga i samsvar med søknaden.

Regelverk
 Konsesjonslova
 Rundskriv M 1-2021 Konsesjon, priskontroll og boplikt
 Forvaltningslova
 Offentleglova

Mynde
Saka er handsama og avgjort administrativt i medhald av delegert mynde, jf. kommunelova 
§ 23 nr. 4 og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). Vedtaket kan 
klagast på til kommunen, jf. fvl. §§ 28-36. Klagefristen er 3 veker, jf. fvl § 29  (1). Det er nok at 
klagen er postlagt innan fristen går ut. Klagen skal sendast skriftleg til kommunen. I klagen skal 
det gå fram kva det vert klaga på i vedtaket, og kva endringar ein ynskjer. Klagen skal 
grunngjevast. 

Før det kan reisast søksmål om vedtaket er gyldig eller krav om erstatning, må høve til å klage 
på vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: «23/7085»

Med venleg helsing
Alver kommune, Landbruk

Laila Bjørge Svein Arne Vågane
Avdelingsleiar Rådgjevar

Dette dokumentet er elektronisk godkjent og har difor ingen signatur.

Kopi til:
Hasse Børge Annaniassen Skarsvegen 838 5912 Seim

Mottakarar:
Bjarne Tysse Høgelid Svindalsveien 180 4550 Farsund
Nina Opofte Svindalsveien 180 4550 Farsund


